
EGILEA IRUDIGILEA GAIAK

Irakurle askok garatu du-
telako irakurmena eta 
irakurzaletasuna Futbo-
leroen lagun-taldearen 
abenturei eta misterioei 
esker. Narrazioa eta ko-
mikia uztartzen dituen 
istorio xume baten bidez 
zenbait gai jorratzen di-
tuelako: leku berri batera 
iristeak dakartzan zailta-
sunak, talde-lanaren ga-
rrantzia eta, batez ere, 
adiskidetasunaren balioa.

Futboleroen zale amorra-
tuentzat, eta halako libu-
ruak irakurtzera hain-
beste  animatzen ez 
direnentzat ere bai, bil-
duma honetako liburuek 
hainbat osagai biltzen bai-
tituzte irakurle guztien 
interesa erakartzeko: mis-
terioa, adiskidetasuna, 
maitasuna, lagun-taldea, 
kirola, irudi dibertiga-
rriak, narrazio entreteni-
garria eta komikia. 

Hasi da ikasturtea Futbo-
leroentzat, bai eta liga ere. 
Zazpi neska-mutil berrik 
eman dute izena futbol- 
taldean, eta horietako ba-
tek, Wao izeneko mutikoak, 
naturaz gaindiko ahalme-
nak dituela dirudi. Eta 
jokalari guztiak direnez oso 
onak… seguru asko Futbo-
leroetako ba tzuek taldetik 
kanpo geratu beharko 
dute! Gainera, Sevilla la 
Chicako ikastetxe priba-
tu berri batek liga jokatu 
nahi du, baina herri 
bakoitzetik talde bakarra 
onartzen dute. Zailtasunak 
zailtasun, Futboleroek bat 
eginda jarraituko dute, eta 
misterioren bat edo beste 
ere argituko dute bidean. 

Roberto Santiago Enrique Lorenzo Kirola (futbola). Familia. Etika. 
Kulturartekotasuna. Maitasuna. 
Zeloak. Poza, baikortasuna.  
Umorea. Adiskidetasuna.  
Misterioa. Talde-lana

Atezain mamuaren 
misterioa
Naturaz gaindiko ahalmenak!

ZERGATIK IRAKURRI 
LIBURU HAU?

NORENTZAT DA 
LIBURU HAU?

ARGUMENTUAREN 
LABURPENA

GAITASUNAK

IDAZKETA-TAILERRA

Animatu ikasleak Wao 
atezainaren lekuan jar-
tzera eta haren egunka-
riko orrialde bat idaztera. 
Horretarako, erabaki de-
zatela istorioko zer une 
adierazi nahi duten, eta 
konta dezatela lehen per-
tsonan, pertsonaia hori ba-
lira bezala. Jakinarazi 
scrap bookingeko elemen-
tuak erabil di tzaketela, 
egunkariaren sarrera osa-
tzeko eta apaintzeko.

  BINAKA

Bildu zure ikasleak bikoteka, eta esan azaltzeko nor den li-
buruaren azalean ageri den pertsonaia, eta zergatik dituen 
hainbeste kamera eta mikrofono inguruan. 

 BAKARKA

Pakete dugu istorio honen kontalaria, baina… beste pertso-
naiaren batek kontatu izan balu? Hau da, Ibyss ikastetxeko 
zuzendariak edo Marilynek… kontatu izan balute? Proposa-
tu ikasleei liburuaren laburpena prestatzeko, bertako beste 
pertsonaia baten ikuspuntua hartuta.

    TALDEKA

Hitz egin ikasgelan denon artean ea egokia den ikasgaia gain-
ditzen ez dutenak ikasgaia gainditzen dutenen ondoan eser-
tzea. Ondoren, eskatu ikasleei taldetan biltzeko eta zenbait 
irizpide zehatz erabiliz ikasgela antolatzeko. Azkenik, ezta-
baidatu denen artean ea proposamen guztietatik zein ezar dai-
tekeen ikasgelan, eta zuri egokia iruditzen bazaizu, probatu 
denboraldi batez.

    GORPUTZ HEZKUNTZA 

Liburuan, zenbait unetan protagonistak lehian dabil tza 
elkarren artean, eta beste une batzuetan, berriz, lankide tzan. 
Zerrendatu denon artean bi jarrera horiek adierazten dituzten 
eszenak; alegia, lehia eta lankidetza adierazten dituztenak. 
Gero, antolatu ikasgelan eztabaida bat, ikasleek erabaki deza-
ten bi jarrera horietatik zein nabarmendu beharko litzatekeen 
kirol-talde batean. Ikasle bakoitzak bere iritzia adierazi behar 
du, argudioak emanda (Nire ustez, garrantzitsuagoa da lehia/
lankidetza, zeren eta…). Garrantzitsua da ikasleek hitz egiteko 
txandak errespetatzea eta besteen iri tziei adi egotea, bai entzu-
ten ikasteko eta bai norberaren aurreiritziak zalantzan jar tzen 
ikasteko. Galderak ere egin daitezke, eztabaida osa tzeko: Nor-
beraren garapenerako garrantzitsua al da lehiakorra izatea? Eta 
taldearentzat? Zer onura ditu taldean lankidetzan aritzeak? Zer 
gerta tzen da jokalari batek baloia gutxitan pasatzen duenean?

ORRIALDE-KOP.: 312

Herritartasunerako 
gaitasuna. Gaitasun 
pertsonala, soziala eta 
ikasten ikastekoa. 
Ekintzailetza-gaitasuna

